
FINS DA ENTIDADE

O obxectivo xeral da Plataforma de Organizacións de Infancia de Galicia é a protección

e promoción dos Dereitos da Infancia, recollidos na Convención sobre os Dereitos do

Neno, do 20 de novembro de 1989, ratificada polo Parlamento Español. Se entende

por neno todo ser humano menor de dezaoito anos de ida alcanzase antes a maioría

de idade.

Os obxectivos específicos son:

1. Impulsar  as  políticas  xerais  e  sectoriais  que  estean  dirixidas  a  incrementar

benestar da infancia en especial daqueles nenos e nenas en situacións de risco

individual e social. 

2. Denunciar  e  facer  un seguimento de todas  as  situación  de  vulneración dos

dereitos da infancia por parte das Institucións Públicas, do sector privado, dos

particulares, dos MCS, ou da opinión pública.

3. Sensibilizar  á  sociedade  para  o  coñecemento  e  o  respecto  dos  dereitos  da

infancia.

4. Desenvolver  o  diálogo,  a  colaboración  e  a  participación  en  todos  aqueles

organismos públicos e privados que teñen ou poidan ter influencia no benestar

da infancia e na aplicación dos dereitos da infancia.

5. Promocionar a participación e o asociacionismo da infancia de todas aquelas

organizacións  comprometidas  na  aplicación  dos  dereitos  da  infancia  e  na

calidade de vida dos nenos e nenas.

6. Facilitar o diálogo entre organizacións de infancia de Galicia xerando presenza,

opinión  e  participación  das  organizacións  de  infancia  na  realidade  social  e

situando á infancia como suxeito activo de dereitos segundo a C.D.N.

7. Coñecer a realidade da infancia na Comunidade de Galicia.

8. Favorecer  a  coordinación  entre  asociacións  que  traballan  por/para  e  coa

infancia.

9. Formar parte e designar representantes ante a Plataforma de Organizacións de

Infancia  en  España,  así  como  en  calquera  outro  organismo  dos  que  forma

parte.

ENTIDADES SOCIAS

A POIG finalizou o ano 2019 conformada por 28 entidades asociadas.

Na  asemblea  do  27  de  febreiro  aprobouse  a  entrada  das  entidades  P-Estudio  e

Asociación Galega de Atención Temperá ( AGAT ). Adicionalmente, na asemblea do 9

de outubro,  aprobouse a entrada das entidades Centro de Desenvolvemento Rural

Portas  Abertas,  Fundación  Educativa  e  Social  Dignidade  e  Solidaridad,  Educación,

Desarrollo (SED).

Entidades na Asemblea o 9 de outubro

Así mesmo, as entidades pertencentes á POIG son:

Escola  de  Tempo  Libre  Don  Bosco;  Federación  de  Centros  Xuvenís  Don  Bosco  de

Galicia;  Fundación,  Educación  e  Cooperación  (EDUCO);  Fundación  Diagrama

Intenvención Psicosocial; Federación de Scouts de Galicia (ASDE); Fundación Ayuda en

Acción; ACLAD Alborada; Fundación Tierra de Hombres; Asociación Instituto Galego de

Xestión  para  o  Terceiro  Sector  (IGAXES);  Asociación  Aldeas  Infantiles;  Asociación

ARELA;  Asociación  Viraventos;  Fundación  Meniños;  Asociación  Abuso,  y  Maltrato

Infantil (AMINO); Cruz Roja Española; Federación ASPACE Galicia; Federación Marcha

Compostela;  Fundación  Aldaba;  Asociación  Centro  Trama;  Fundación  Secretariado

Gitano; UNICEF; Asociación Galega de Atención Temperá; Movimiento Scout Católico

(MSC);  Asociación  Periodística,  Estudios  y  Comunicación  (P  Estudio);  Centro  de

Desenvolvemento  Rural  Portas  Abertas;  Fundación  Educativa  e  Social  Dignidade;  e

Solidaridad, Educación, Desarrollo (SED).

DESCRIPCIÓN DAS ACTIVIDADES

ÁREA DE INCIDENCIA POLÍTICA E SOCIAL POLOS DEREITOS DA INFANCIA

 Posta en marcha da Comisión de Incidencia Política

Na Asemblea do 27 de febreiro, propúxose e aprobouse a creación dunha comisión

permanente de incidencia política, tendo como primeiro resultado agardado dar forma

ao documento definitivo sobre as eleccións municipais. 

A Comisión elaborou un plan de traballo, e reuniuse de cara a súa realización. 

 Participación da constitución do Observatorio Galego de Familia e Infancia

(OGFI).

Formalizouse  a  entrada  da  Plataforma  de  Organizacións  de  Infancia  de  Galicia  no

Observatorio de Familia e da Infancia de Galicia. 

Enviáronse á Xunta de Galicia os datos das persoas que representarán á Plataforma no

observatorio; como representante o Presidente da POIG Xesús María Vilas Otero, e

para casos de substitución, a responsable da Comisión de Incidencia Política da POIG,

Mónica Viqueira Martínez.

Neste momento estase esperando a súa creación.

 Incidencia sobre políticas municipais de infancia.

No  mes  de  febreiro  e  marzo,  as  entidades  pertencentes  á  Comisión  de  Incidencia

Política,  recolleron  ideas  e  suxerencias  de  cara  á  elaboración  dun  documento  de

posicionamento da POIG para as eleccións municipais de Galicia.

O  documento  elaborado,  achegou  aos  distintos  partidos  políticos  unha  serie  de

propostas  co  obxectivo  de  situar  á  infancia  no  centro  das  políticas  locais,  que

recoñezan e garantan o desfrute dos seus dereitos máis fundamentais, e conseguindo

dos  sectores  involucrados  na  toma  de  decisións  un  compromiso  nos  programas

electorais sobre os Dereitos da Infancia.

Propostas da POIG de cara ás eleccións municipais do ano 2019

O documento elaborado centrouse nas seguintes liñas: impulsar pactos locais contra a

pobreza infantil,  promover a sensibilización sobre a cultura do bo trato e contra o

castigo corporal, incrementar os recursos económicos destinados á infancia, incorporar

as propostas de NNA aos procesos de toma de decisións e a creación de plans locais

integrais de infancia e adolescencia. 

Presentación a grupos parlamentarios das propostas para a mellora da situación da infancia

(eleccións municipais 2019)

Da mesma forma, mantivéronse reunións cos responsables das políticas de infancia en

diversos  Concellos,  para  a  integración  das  propostas  da  POIG  nos  seus  programas

electorais. 

 Anteproxecto de Lei de Impulso Demográfico de Galicia.

No mes de xullo,  fíxose partícipe ás entidades do Anteproxecto de Lei  de Impulso

Demográfico de Galicia, con vistas ao envío de alegacións. 

As mesmas foron recibidas e enviadas á Consellería de Política Social. 

 Participación na elaboración do Plan Estratéxico de Galicia 2021-2030

Nos  meses  de  xullo  e  decembro,  participouse  no proceso  de  elaboración  do  Plan

Estratéxico de Galicia 2021-2030, coa finalidade de debater e propoñer as principais

liñas de actuación necesarias para acadar os retos identificados e iniciar  o proceso

participativo na preparación  dos  programas  operativos  do novo  marco 2021-2030,

segundo o establecido no artigo 6 “Asociación e gobernanza multinivel” da proposta

de Regulamento de disposicións comúns dos Fondos Europeos. 

Mesa de traballo “Dinamización demográfica e Benestar” o 15 de xullo

Neste  senso,  participouse na  Mesa  de Familia  e  Benestar,  no  marco do grupo  de

traballo de “Dinamización demográfica e Benestar”.

ÁREA DE VERTEBRACIÓN E AFORTALECEMENTO DA POI GALICIA

 Inicio dunha estrutura técnica propia.

Nos meses  de  abril  e  maio  realizouse  o  proceso de selección  para  a  contratación

dun/dunha responsable da Secretaría Técnica da POIG. Seleccionáronse os currículos

de todas as candidaturas achegadas, e realizáronse as entrevistas oportunas. 

No mes de marzo, contratouse a persoa seleccionada a media xornada co obxectivo de

impulsar todas as accións previstas da POIG.

 Acordo de colaboración coa Consellería de Política Social.

Acordouse a obtención de fondos para  a  realización das  seguintes  actividades coa

Dirección  Xeral  de  Infancia,  Familia  e  Dinamización  Demográfica  da  Consellería  de

Política Social da Xunta de Galicia:

- Proceso participativo: Desenvolvemento dun proceso participativo dende xuño

a novembro de 2019 con motivo do Día da Infancia dirixido a todos os centros

educativos de Galicia e a todas as entidades da comunidade autónoma que

traballan co programas de infancia e adolescencia.

- Deseño dos materiais e actividades da campaña e coordinación das actividades

cos grupos de nenos e nenas participantes na campaña.

- Celebración do día da Infancia: Organización do acto central con motivo do día

da Infancia o 20 de novembro na sede do goberno galego en San Caetano con

participación de 250 escolares das catro provincias para a presentación dos

resultados do proceso participativo aos responsables de Infancia da Xunta de

Galicia.

- Conmemoración do 30 aniversario da Convención sobre os Dereitos do Neno:

Desenvolvemento  de  campaña  conmemorativa  polo  30  aniversario  da

Convención sobre os Dereitos do Neno ratificada na ONU o 20 de novembro de

1989.

- Coordinación da edición do texto oficial da Convención en galego e da edición

de tres convencións adaptadas en galego para nenos e nenas de 6 a 8 anos, de

9 a 12 anos e de 13 a 17 anos.

- Coordinación do sector da Infancia en Galicia: Promoción dunha coordinación

centralizada do sector da Infancia en Galicia na interlocución coas diferentes

administracións de cara á defensa e promoción dos dereitos dos nenos e nenas

que viven na comunidade autónoma.

 Participación nas Asembleas e Mesa Territorial da Plataforma de Infancia.

Asistiuse ás Asembleas Ordinarias Xerais da POI en Madrid os días 30 de maio e 12 de

decembro e estivo informada da Asemblea Xeral Extraordinaria realizada o día 12 de

setembro, de cara á elección da nova Xunta Directiva.

Adicionalmente, continuouse cos traballos da Mesa de Plataformas Territoriais da POI.

 Aliñamento coas accións realizadas desde a POI estatal.

Ao longo de todo o ano, a POIG mantívose informada das comunicacións e accións que

desenvolve a POI estatal, trasladándose as accións realizadas de interese ás entidades

que compoñen a POIG.

A POIG uniuse a campañas da Plataforma estatal tales como a petición dunha Comisión

de Infancia no Congreso e participou en accións realizadas desde la POI estatal, coma

no caso do Proceso Participativo de cara ao 20N e a edición das Convencións sobre os

Dereitos do Neno adaptadas por idades.

Entidades da POI e deputados pedindo unha Comisión de Infancia nas Portas do Congreso

 Integración  da  POIG  nas  grupos  de  participación  infantil,  incidencia  e

comunicación da POI estatal. 

No mes de xuño,  a Plataforma incorporouse nos grupos de traballo da POI estatal

acordes coas propias comisións: Grupo de Participación Infantil, Grupo de Incidencia e

Grupo de Comunicación.

Deste  modo,  a  POIG  mantívose  informada  e  integrou  os  procesos  decisorios  dos

grupos, asistindo ás reunións mantidas e trasladando a información sobre os procesos

da POI nas materias.

 Incorporación de máis entidades.

Ao  longo  de  todo  o  ano,  realizouse  o  acompañamento  ás  entidades  de  infancia

interesadas en ingresar na POIG para facilitar o seu ingreso.

Envióuselles  información  sobre  o  proceso,  sobre  a  documentación  a  entregar,  e

realizouse un seguimento. 

 Así mesmo, a POIG finalizou o ano 2019 conformada por 28 entidades asociadas.

Na  asemblea  do  27  de  febreiro  aprobouse  a  entrada  das  entidades  P-Estudio  e

Asociación Galega de Atención Temperá ( AGAT ). Adicionalmente, na asemblea do 9

de outubro,  aprobouse a entrada das entidades Centro de Desenvolvemento Rural

Portas  Abertas,  Fundación  Educativa  e  Social  Dignidade  e  Solidaridad,  Educación,

Desarrollo (SED).

ÁREA DE PROMOCIÓN DOS DEREITOS DOS NENOS E NENAS E DA PARTICIPACIÓN

INFANTIL

 Posta en marcha da Comisión de Participación Infantil.

Na Asemblea do 27 de febreiro, propúxose e aprobouse a creación dunha comisión

permanente  de  participación  infantil.  Adicionalmente,  ao  constituírse,  a  comisión

elaborou un plan de traballo.

 Participación no proceso participativo da POI do 20N.

Con motivo da conmemoración do Día  Universal  dos  Dereitos  da  Infancia,  a  POIG

valeuse  das  actividades  propostas  da  POI  de  formación,  toma  de  conciencia  e

divulgación  dos  dereitos  dos  nenos,  nenas  e  adolescentes  recollidos  na  CDN,

sumándose ao seu proceso participativo. 

Este proceso, trata da realización de sete actividades que permiten ter unha visión

conxunta dos dereitos da infancia e facer propostas para o seu efectivo cumprimento

no  marco  dos  retos  futuros  que  suscita  o  mundo  para  un  desenvolvemento

sustentable.

 Adecuación a Galicia do proceso participativo do 20N.

A POIG achegou as actividades á realidade galega a través da tradución dos materiais

ao galego, dunha campaña de envío ás entidades de infancia e aos centros educativos

de Galicia, e a través dun seguimento aos grupos participativos de Galicia xestionados

directamente desde a POIG.

Guía de actividades: Conmemoración do Día da Infancia 2019

 Difusión da Campaña do 20N a entidades da infancia e centros educativos de 

Galicia.

Realizáronse explicacións sobre o proceso participativo e as actividades a desenvolver,

a  entidades  da  infancia  e  Centros  Educativos  de  Galicia,  a  través  de  chamadas

telefónicas e do seu envío mediante correo electrónico. 

Dos case 5000 nenos, nenas e adolescentes inscritos no proceso participativo estatal,

2311 pertenceron ás 26 entidades ou centros educativos de Galicia. 

INSCRIPCIÓNS POR TIPOLOXÍA DE GRUPOS NO PROCESO PARTICIPATIVO EN
GALICIA

TIPOLOXÍA NÚMERO NÚMERO
COLEXIOS E
INSTITUTOS

12 PÚBLICOS 3
PRIVADOS 8

ENTIDADES 14 POI 7
OUTRAS 7

INSCRIPCIÓN POR PROVINCIA NO PROCESO PARTICIPATIVO
NÚMERO GRUPOS

CORUÑA 9 6 entidades, 1 colexio privado, 1 

POI 11



instituto público e 1 centro xuvenil
LUGO 2 1 Colexio privado y 1 asociación xuvenil

OURENSE 2 1 Colexio Privado e 1 asociación xuvenil
PONTEVEDRA 5 2 colexio público, 5 entidades e 3 

colexio privado

En Galicia, 13 entidades e colexios, remataron o proceso participativo co envío das

conclusión  á  POIG:  aproximadamente  a  POIG  recibiu  as  conclusións  de

aproximadamente 500 nenos, nenas e adolescentes.

         

Actividades realizadas polo CEIP Jesús Maestro (Ferrol)

Os grupos que enviaron as conclusión son os seguintes: CEIP Plurilingüe Javier Sensat,

IES  Xelmirez  2,  CPI  Domingo  Fontán,  Colexio  Pablo  VI,  Colexio  Plurilingüe  Jesús

Maestro,  Colexio  Divina  Pastora-Salesianos,  Fundación  Aldaba  Galicia  (Vilagarcía),

Fundación  Aldaba (O  Seixo),  Fundación  Secretariado Gitano  (A  Coruña),  Fundación

Amigó–Proxecto  Familia  Educa,  Escola  de  Tempo  Libre  Don  Bosco,  ACEESCA,

Asociación Cultural Ateibo. 

Finalmente, as conclusión enviadas polos diversos grupos á POIG, foron traducidas ao

castelán e reenviadas á POI estatal, para integralas na sistematización realizada pola

POI sobre as propostas achegadas a través do proceso participativo. 

 Realización do Acto Central polo 20N.

Desde  o  mes  de  maio,  presentouse  á  Dirección  Xeral  de  Infancia,  Familia  e

Dinamización  Demográfica  da  Consellería  de  Política  Social,  unha  proposta  para

festexar conxuntamente o 30 aniversario da Convención sobre os Dereitos do Neno, a

través da participación infantil.

Presentouse o proceso participativo coas actividades a realizar, e mantivéronse varias

reunións coa Dirección Xeral para poder levar a cabo un acto central, no cal os nenos,

nenas e adolescentes foran os protagonistas, achegándolle aos responsables políticos

as súas preocupacións sobre os seus dereitos. 

Así mesmo, de cara ao evento do 20 de novembro, a POIG organizou un acto central

para  conmemorar  o  30  aniversario  da  Convención  sobre  os  Dereitos  do Neno,  en

colaboración coa Consellería de Política Social, na Sede da Xunta de Galicia en Santiago

de Compostela.

      

Nenos e nenas presentando as súas exposicións no acto na Xunta

No  acto  central,  5  Centros  Educativos  das  catro  provincias  e  participantes  nas

actividades do proceso participativo, fixeron que os seus grupos de nenos, nenas e

adolescentes foran os protagonistas do acto, achegándose á Xunta e realizando breves

exposicións  sobre  as  súas  preocupacións  e  inquedanzas  a  través  de  exposicións,

vídeos, debuxos e textos explicativos.  

Participantes no acto da Xunta o 20N

O total de nenos, nenas e adolescentes asistentes foi de 240 estudantes.

Os centros educativos e os temas que trataron no acto central, foron os seguintes:

CENTRO

EDUCATIVO

LOCALIZACIÓN TEMÁTICA TIPOLOXÍA

I.E.S.  Arcebispo

Xelmirez II 

Santiago  de

Compostela

Acoso escolar e resolución de

conflitos

Vídeo,  diapositivas  e

explicación

C.E.I.P.  Plurilingüe

Javier Sensat

Vigo Dereito  dos  nenos  e  nenas  a

aburrirse

Vídeo e explicación

C.P.R.  Plurilingüe

Jesús Maestro

Ferrol Igualdade nos dereitos Debuxos e explicación

Colegio  Pablo  VI  -

Fátima

A Rúa - Ourense Importancia  das  cousas

redondas  como  símbolo  do

equilibrio  preciso  e  as

mascotas da POIG

Amosar cousas redondas,

as  mascotas  da  POIG,

pancarta e explicación

Colegio  Plurilingüe

Divina  Pastora-

Salesianos

Lugo Superheroes que facilitan que

os  nenos  e  nenas  poidan  ver

cumpridos os seus dereitos

Cómic e explicación

Adicionalmente, asistiron ao evento EAPN e diversas entidades da POIG.

Dirección Xeral, entidades da POIG e EAPN no 20N

 Realización de actos en diversas cidades de Galicia polo 20N.

A  POIG  impulsou  a  realización  de  diversos  actos  en  Galicia  o  20N,  en

conmemoración dos dereitos da infancia. 

O  20  de  novembro,  unha  representación  de  rapaces  e  rapazas  da  Asociación

Xuvenil  Amencer,  Cruz  Roja  Juventud,  ASDE  Scouts  de  Galicia,  Fundación

JuanSoñador, participaron no acto realizado en Ourense pola plataforma.

Tamén reivindicaron os dereitos dos máis pequenos e pequenas en Lugo, entidades

como  Fundación  Educativa  e  Social  Dignidade,  Fundación  JuanSoñador,  Ateibo

Centro Xuvenil Fundación Secretariado Gitano e Fundación Meniños.

    

Actos celebrados en Ourense e en Lugo polo Día da Infancia

 Edición das publicacións da Convención sobre os Dereitos do Neno.

Tendo  presente  a  carencia  en  Galicia  sobre  o  texto  actualizado  e  en  galego  da

Convención sobre os Dereitos do Neno, ao igual que a mesma por tramos de idade,

nos meses de setembro, outubro e novembro, a POIG publicou, co apoio da Xunta de

Galicia:

 O Texto Oficial da Convención, actualizado coa totalidade dos protocolos

asinados  con  posterioridade  pola  Asemblea  das  Nacións  Unidas,  co

obxectivo de servir como instrumento de consulta e de traballo sobre os

dereitos do neno en Galicia.

Portada da Convención sobre os Dereitos do Neno editada pola POIG

 Tres  convencións  adaptadas  por  franxas  de  idade  para  nenos,  nenas  e

adolescentes,  de  modo  que  sirva  para  facilitarlles  o  seu  uso  e  o

coñecemento  dos  seus  dereitos,  baseadas  nas  realizadas  desde  a  POI

estatal.

As diversas convencións adaptadas abarcan as seguintes franxas de idade: 

 De 6 a 9 anos

 De 10 a 12 anos

 De 13 a 17 anos

Portada das tres CDN adaptadas por tramos de idade editadas pola POIG

As mesmas foron presentadas no acto realizado na Xunta de Galicia o 20 de novembro,

aproveitando o 30 aniversario da Convención.

De ambas convencións  realizáronse impresións  para  a  súa  entrega a  entidades  da

infancia, bibliotecas, concellos e centros educativos de Galicia.

Tamén se realizaron en formato electrónico. Para facilitar a súa consulta ou descarga

en  formato  PDF,  pódense  atopar  na  páxina  web  da  plataforma

www.infanciagalicia.org.

 Campaña de sensibilización sobre os Dereitos da Infancia.

No mes de decembro,  a  POIG comezou unha campaña de sensibilización sobre os
dereitos da infancia, a través das publicacións realizadas das Convencións sobre os
Dereitos do Neno.

Realizouse o envío online a todas as bibliotecas, Concellos e centros educativos de
Galicia de todas as publicacións realizadas, facilitando material informativo que sirva
para traballar actividades cos nenos, nenas e adolescentes sobre os seus dereitos. 

Adicionalmente,  facilitouse  o  envío  das  publicacións  fisicamente  ás  bibliotecas,
Concellos e centros educativos interesados na súa obtención. 

ÁREA DE IMPULSO DA COMUNICACIÓN INTERNA E EXTERNA DA POIG

 Posta en marcha dunha Comisión de Comunicación

Na Asemblea do 27 de febreiro, propúxose e aprobouse a creación dunha comisión

permanente de comunicación, tendo como primeiro resultado agardado dar forma ao

documento definitivo sobre as eleccións municipais. 

 Promoción da POIG na sociedade galega e no sector

Referente á promoción da POIG, realizáronse dúas notas de prensa.

A primeira realizouse en coordinación coa Comisión de Incidencia Política e en relación ás

propostas realizadas desde a POIG de cara ás eleccións municipais do ano 2019. 

E a segunda realizouse no mes de outubro, con motivo do proceso participativo coordinado

pola POIG e pola conmemoración realizada con motivo do Día Internacional dos Dereitos da

Infancia.

 Creación dunha páxina web.

No  mes  de  maio  creouse  a  páxina  web  da  plataforma,  co  dominio

www.infanciagalicia.org 

A mesma, centrouse en dar a coñecer a POIG, os seus membros e novas relacionadas

coa participación infantil, incidencia política ou coa infancia en xeral. 

Para  dar  a  coñecer  as  entidades  que  conforman  a  POIG,  realizáronselle  diversas

entrevistas.  Nelas,  amósase  a  misión  delas  promocionando  os  seus  programas  de

interese. 

Referente á incidencia, na web realizáronse 5 entradas, centrándose maioritariamente

nas eleccións municipais. 

No  eido  da  participación  infantil,  realizáronse  4  entradas  centradas  no  proceso

participativo e na firma do Pacto Galego pola Infancia e na aposta da creación dun

Consello de Participación Infantil en Galicia.

E na sección de Novas, realizáronse 9 entradas relacionadas con noticias de interese

sobre a infancia, a conmemoración do 20N, a publicación das Convencións sobre os

Dereitos da Infancia e sobre novas recibidas sobre proxectos ou actividades realizadas

polas entidades membro. 

 Mellora da presenza en RRSS.

Ao longo de todo o ano, as entidades da POIG achegaron noticias de interese ou sobre

as actividades realizadas,  de cara a unha comunicación desde a páxina web,  redes

sociais ou a nivel interno. 

As diferentes RRSS da POIG centraron o seu contido en noticias de interese sobre a

realidade da infancia, nos dereitos dos nenos, nenas e adolescentes, na publicitación

de  estudos  e  informes  de  interese  e  na  visibilización  das  actividades  de  interese

relacionadas cos dereitos da infancia das entidades membro. 

Así memo:

- En facebook obtivéronse 700 seguidores, e realizáronse 177 publicacións.

- Twitter comezou a súa actividade no mes de febreiro. Ao longo de todo o ano,

obtivéronse 160 seguidores. Realizáronse 128 tweets, con 861 visitas ao perfil.

- En instagram obtivéronse 98 seguidores e realizáronse 18 publicacións. 

 Plan de comunicación interno. 

No  mes  de  maio  realizouse  un  Plan  de  Comunicación  Interno,  co  obxectivo  de

conseguir intercambio de comunicación, e que as entidades entendan a web e redes

sociais da POIG como un espazo para visibilizar as súas actividades.

Adicionalmente  ao  Plan  de  Comunicación,  a  Comisión  elaborou  un  Manual  de

Comunicación.

 Elaboración de base de datos de comunicación. 

Con vistas a obter unha comunicación máis eficaz, de modo que os temas relacionados

coa comunicación cheguen directamente aos seus encargados, no mes de xuño a POI

mantivo comunicación con todas  as entidades,  formando unha base de datos cara

actividades de comunicación interna. 

Adicionalmente, a POIG conta cunha base de datos de medios de comunicación, de

cara á mellora da visibilización da POIG nos medios de comunicación.

PARTICIPAMOS

Ao logo do ano 2019, a POIG participou en diversos actos: 

 Participación nos traballos de elaboración do Plan estratéxico de Galicia 2021-

2030.

A  POIG  participou  na  elaboración  do  Plan  Estratéxico,  o  cal  busca  coñecer  as

preocupacións, retos e prioridades que debe encarar Galicia nos seguintes anos.

Formou parte da Mesa de Traballo Familia e Benestar, nas reunións dos días 15 de

xullo e o 16 de decembro.

 Asistencia  á  Xornada  de  presentación  do  Informe  de  UNICEF  sobre

Malnutrición, obesidade infantil e dereitos da infancia.

Asistiuse  á  xornada  o  31  de  outubro  na  Universidade  de  Santiago,  onde  UNICEF

presentou  o  seu  informe  abordando  as  causas  do  incremento  do  sobrepeso  e  da

obesidade infantil, analizando a situación en Galicia e as recomendacións para reverter

as cifras. 

 Asistencia á Cena-Baile “Alas en tus pies”.

Asistiuse o 19 de outubro á Cea-Baile “Alas en tus pies”, gala de recadación de fondos

para axudar a adolescentes que saen do sistema de protección aos 18 anos sen apoio

familiar, a través de becas, no seu camiño de cara á emancipación. 

Entidades da POIG IGAXES e PEstudio na “Gala Alas en tus pies”

A mesma que  tivo lugar  na  cidade  da  Coruña,  foi  coordinada  desde  PEstudio  e  a

coordinación das becas, levouna a cabo IGAXES.

 Asistencia ao grupo de traballo de expertos "Os menores como vítimas na

violencia de xénero: Fillos/as de vítimas de feminicidios”.

Participouse o 8 de novembro na Xornada de traballo interdisciplinar de expertos da

Facultade de Psicoloxía co tema “Os menores como vítimas na violencia de xénero”, co

obxectivo de identificar as boas prácticas e/ou levar a cabo propostas de mellora na

atención a os menores expostos á violencia de xénero, e particularmente nos casos de

feminicidios, tendo en conta o consenso de expertos/as.

Na mesma,  participaron especialistas  e  profesionais  de distintos  ámbitos  (xurídico,

social,  sanitario,  educativo,  forzas  e  corpos  de seguridade),  traballando a  POIG no

grupo de traballo social. 

 Asistencia  ás  III  Xornadas  de Cidades Amigas  da  Infancia  de  Galicia:  unha

proposta clave para promover o enfoque de Dereitos de Infancia no ámbito

local. 

O 11 de decembro asistiuse ás xornadas, nas cales a FEGAMP en colaboración con

UNICEF e a Consellería de Política Social, impulsaron un modelo de xestión municipal

centrado nos  dereitos  da  infancia.  Trátase  de que a  través  da  implementación do

programa de Cidades Amigas, contribúase a mellorar as condicións de vida dos nenos,

nenas e adolescentes mediante a promoción e a implantación de políticas municipais

que garantan o seu desenvolvemento integral desde un enfoque de dereitos. 

 Participación no Encontro co Alto Comisionado para a Loita contra a Pobreza.

O 25  de  febreiro,  a  POIG  asistiu  ao  encontro  organizado polo  Secretario  Xeral  do

PSdeG Gonzalo Caballero co Alto Comisionado contra a Pobreza Infantil, D. Pau Marí-

Klose, en Santiago de Compostela.

 Asistencia á firma renovación do Pacto Galego pola Infancia. 

O 8 de abril a POIG asistiu o de abril á firma de renovación por parte dos catro grupos

parlamentarios da cámara galega e UNICEF, buscando converter os dereitos dos nenos

e nenas nun obxectivo prioritario. 

    

Asistencia á firma de renovación do Pacto Galego pola Infancia dos Grupos Parlamentarios

 Asistencia ao Día Internacional da Erradicación da Pobreza de EAPN.

O 17 de outubro, polo Día Internacional da Erradicación da Pobreza, a POIG asistiu ao

evento organizado por EAPN coa Valedora do Pobo.

No mesmo leuse a declaración institucional do Parlamento de Galicia do 17 de outubro

de 2017 e presentáronse os  últimos datos referidos  a  Galicia  incluídos no informe

“Estrado da Pobreza 2019” elaborado por EAPN España e EAPN Galicia. Así mesmo,

identificáronse as principais prioridades en inclusión, vivenda, empreso e igualdade de

xénero que deben de terse en conta de cara as eleccións autonómicas do ano 2020. 

Entidades da POIG no acto

 Asistencia  á  Presentación  da  Campaña  EAPN  "Aporofobia,  rumores  y

estereotipos invisibles en la inserción".

O 28 de xuño a POIG asistiu á presentación da campaña de EAPN, no XIII encontró de

Participación de Persoas en Situación de Vulnerabilidade, Pobreza e Exclusión Social en

España, o cal tivo como tema principal a loita contra a aporofobia. 

 Asistencia á xornada “Realidad y agenda para la acción: La infancia en Galicia”

de UNICEF.

O 25 de abril  a POIG asistiu na xornada a cal tivo como obxectivo profundizar nos

contidos no informe “La infancia en Galicia 2018”, presentado o en decembro do ano

2018.  

Na mesma, afondouse nos riscos, desafíos e propostas de mellora a plantexar para o

cumprimento sobre os dereitos da infancia en Galicia. 

Entidades da POIG asistentes á xornada

